
				এই পাতাটির মুদ্রণ সংশোধন করা প্রয়োজন। 
প্রথম প্রস্তাব । ©ማ
বাহাজগৎস্থ কোন এক ভাবের সহ সংযুক্ত মানবপ্রকৃতি, যদি অদৃষ্টপূৰ্ব্ব বা যে কোন প্রকারে অপর ভাববিশেষের দ্বারা আকৃষ্ট হয়, তাহা হইলে তৎপরিমাণ অনুরূপ পূৰ্ব্বভাবের ও তদুৎপন্ন কার্য্যেরও ব্যতিক্রম ঘটনা হয়। ব্যতিক্রম মাত্রে ছন্ন ও অসংলগ্ন হইলেই হেয় ; নতুবা, উহা যখন স্বত্রগ্রথিত, মুসজ্জিত ও সামঞ্জস্তযুক্ত, তখন অন্য দিকে তদন্যথায় যে অধিক পরিমাণে হেয়র কারণ হইত, এখানে উহ সেই অধিক পরিমাণে বৈচিত্রময়ী শোভার কারণ হইয়া থাকে। যে কোন বর্ণময় জনীবিশেষে, যখন বহুবর্ণবিন্যাস জমীর সহ সহানুভূতি পূৰ্ব্বক কোন প্রতিপ্রকৃতির আকারে প্রতিফলিত হয়, তখনই তাহ চক্ষুত্বপ্তির কারণ হইয়া থাকে ; কিন্তু অতৃপ্তির কারণ হয় তখন, যখন সুসজ্জিতকরণ ও চক্ষুত্বপ্তির প্রতি লক্ষ্য না রাখিয়া, বর্ণবিন্যাস সকল জমীর সহ সহানুভূতিবিহীন এবং নিজেরাও ছিন্ন ভিন্ন ও যদৃচ্ছক্ষিপ্ত ভাবে প্রযোজিত । মানবচিত্তে ভাব ও ভাবান্তর সমাবেশ সম্বন্ধেও অবিকল তদ্রুপ। ভাব সকলের সংযোগবিহীন ছন্ন সমাবেশের ফল হইতেই, আমরা ব্যক্তি বা জাতি বিশেষে যে স্বভাবের কার্য্য নিয়ত প্রত্যাশা করিয়া থাকি, মধ্যে মধ্যে তাহার অতৃপ্তিকর দুষণীয় ব্যতিক্রম দেখিতে পাই ! 蠟
চিত্তমধ্যে ভাব সকলের গ্রহণোত্তরে, তাহাদিগকে সুসজ্জিত ভাবে সমাবেশকরণ ও তন্ম,লক কাৰ্য্য সকলের উৎপাদন, এ উভয়ই আত্মিক শক্তিচালনার উপর নির্ভর করিয়া থাকে। আত্মিক শক্তিচালনায়, কি আপেক্ষিক অপকর্ষ কি উৎকর্ষ ভাব, উভয়ই কালসাপেক্ষ । কিন্তু তাহা বলিয়া ইহা ভাবিও না যে, সেই শক্তিচালনায় সাত্ত্বিক ভাব যাহা সেটাও কালসাপেক্ষ, তাহা নহে ; উহা কালের অপেক্ষা রাখে না, কারণ সে অপেক্ষ রাখিলে, প্রতি কৰ্ম্মকারক আপন শ্রমসার্থকতার

